
Shri Nityanandasvamikrita Shrihari Prarthana

ஶ்ரீநித்யாநந்த³ஸ்வாமிக்ரு’தா ஶ்ரீஹரிப்ரார்த²நா

த்வத்³ரூபஸ்ய ஸுநிஶ்சயோ மநஸி மே ஸர்வோத்தம:ஸ்யாத்ஸதா³
த்வத்ஸௌக்²யேந ஸுகீ² ப⁴வேயமநிஶம் நைவேதரேண க்வசித் ।
த்வத்³பி⁴ந்நாக்ரு’தயஶ்ச ஸந்த்வதிதராம் துச்சா:² க்ரு’தா மாயயா
யாசே த்வாமிதி ஸந்ததம் க்ரு’தநதிஸ்தத்³தே³ஹி மே ஶ்ரீஹரே ॥ 1॥
த்வய்யேகாந்திகப⁴க்திரஸ்த்வவிசலா மாஹாத்ம்யயுக்³ த⁴ர்ம
ப்ரத்யூஹாந்மத³நாத்³யத⁴ர்மகுலதஸ்தத்ராவநம் மே குரு ।
ஜ்ஞாநாதௌ³ ச த்³ரு’ட⁴ஸ்தி²திம் வ்ரு’ஷகுலே தஸ்யாம் ஸஹாயே பரே
யாசே த்வாமிதி ஸந்ததம் க்ரு’தநதிஸ்தத்³தே³ஹி மே ஶ்ரீஹரே ॥ 2॥
ப்ரேஷ்டா²நாம் தவ ஸங்க³மோऽஸ்த்வநுதி³நம் காந்திகாநாம் ஸதாம்
ஶுஷ்கஜ்ஞாந்யுபத⁴ர்மிகௌலமதிநாம் ஸங்கோ³ ந மே ஸ்யாத் க்வசித் ।
ப⁴க்தத்வே க்வ ச தோ³ஷலேஶ இஹ தே நைவாவஶிஷ்யேத மே
யாசே த்வாமிதி ஸந்ததம் க்ரு’தநதிஸ்தத்³தே³ஹி மே ஶ்ரீஹரே !॥ 3॥
த்³ரோஹஸ்தே தவ ஸேவிநாம் ச மஹதாம் ந ஸ்யாத்³த்⁴ரு’தா³பி க்வசித்
திஷ்டே²ந்நைவ ச வாஸநாந்யவிஷயா த்வத்ஸேவநாந்மே ஹ்ரு’தி³ ।
குர்யாம் தா³ஸ்யமஹம் தவாந்திகக³தோ நித்யம் ஸதாம் வாஞ்சி²தம்
யாசே த்வாமிதி ஸந்ததம் க்ரு’தநதிஸ்தத்³தே³ஹி மே ஶ்ரீஹரே !॥ 4॥
தே³ஹே தை³ஹிக ஆத்மதா ச மமதா ந ஸ்யாதி³ஹ க்வாபி மே
ஸா து ஸ்யாத்த்வயி ப⁴க்தித⁴ர்மதநயே த்வத்³ப⁴க்திநிஷ்டே²ஷு ச ।
ஸ்நேஹ:ஸ்யாத³தி⁴கோऽக்ஷரே விலஸதி ப்³ரஹ்மாத்மநோ மே த்வயி
யாசே த்வாமிதி ஸந்ததம் க்ரு’தநதிஸ்தத்³தே³ஹி மே ஶ்ரீஹரே !॥ 5॥
விஶ்வாஸஸ்தவ வாசி மேऽஸ்து குஹுசித்ஸ்யாந்நாஸ்திகத்வம் ந மே
ஸல்லக்ஷ்மாண்யகி²லாநி ஸந்து மயி தாந்யுக்தாநி யாநி த்வயா ।
ந ஸ்யாந்மே க்வசிதா³ஸுரத்வமவ மாம் தத்³தே⁴துலோபா⁴தி³தோ
யாசே த்வாமிதி ஸந்ததம் க்ரு’தநதிஸ்தத்³தே³ஹி மே ஶ்ரீஹரே !॥ 6॥

ஶ்ரீநித்யாநந்த³ஸ்வாமிக்ரு’தா ஶ்ரீஹரிப்ரார்த²நா

யத்கார்யேஷு ருசிர்யதா² தவ ததை²வ ஸ்யாடு³சிஸ்தேஷு மே
காருண்யம் ஹ்ரு’தி³ வர்ததாம் மம விபோ⁴ ஸர்வேஷு தே³ஹிஷ்வபி ।
ப⁴க்தாபீ⁴ஷ்டத³ ரக்ஷணம் குரு ஸதா³ மோஹாத் ப்ரமாதா³ச்ச மே
யாசே த்வாமிதி ஸந்ததம் க்ரு’தநதிஸ்தத்³தே³ஹி மே ஶ்ரீஹரே !॥ 7॥
நித்யம் த்வத்³வபுரீக்ஷணே மம த்³ரு’ஶௌ ஸ்யாதாம் ச ஸங்கீர்தநே
வாணீ தே யஶஸாம் கதா²ஶ்ருதிபரௌ கர்ணௌ மநஶ்ச ஸ்ம்ரு’தௌ ।
ஸேவாயாம் தவ தே ஸதாம் ச நிரதௌ ஹஸ்தௌ த்வதீ³யஸ்ய மே
யாசே த்வாமிதி ஸந்ததம் க்ரு’தநதிஸ்தத்³தே³ஹி மே ஶ்ரீஹரே !॥ 8॥
இதி ஶ்ரீநித்யாநந்த³ஸ்வாமிக்ரு’தா ஶ்ரீஹரிப்ரார்த²நா ஸம்பூர்ணா ।

